
gal-ēnggalan noedoekang salaknē toer kaoek-kaoek, kēne
moenjinnē: ,,Djero, djero dagang salak, tjingakindja
salak djeronē makēh oeloeng.” Idagang salak mară ningeh
moenjin anak ngaoekin dewēkne, lantas iă merērēn
ngantiang I Soedjană. Setekanne ditoe, lantas iă ngen-
djoehang salakē sambilangă ngomong: ,,Djero dagang,
niki ambil salak djeronē anē oeloeng itoenian.” Idagang
salak njemakin salaknē sambilangă ngon, ngenehang
boeat kepolosan I Soedjananē kēto. Ban legan kenehnē,
I Soedjana oepahină salak anē gedē abesik. Oendoeknē
I Soedjana adjaka dagang salakē ento, tepoekină tekēn
timpalnē anē madan I Pengēt, laoet ia ngomong kene:
,,Tjai Soedjană, aēng belog tjainē; dadi oelihanga salake
ento. Indaang itjang ane maan noedoek, pedas toesing
oelihang itjang, kerană iă toeară nawang.” Mari
dingeha tekēn I Soedjana menjinnē kēto, lantas iă mesa-
oet: ,,Djenenga tjai dot tekan salak. Ne djoeang; salake
nē itjang anē ngelahang; salakē itoeni tidong gelah itjang.
Apa tjai teră taoe, jan salake itoeni toesing oelihang
itjang, pedas itjang kodjaranga memaling.” Ditoe 
I Pengēt kebilbil toer lantas mekelieng,



11. BAPĂ TEKEN PIANAKNE MOEANI.




Adă anak tjerik madan I Koepit, djemet pesan iă ngo-
pin bapannēe megarapan; seloeiring gegaen bapannē meke-
djang bakat toeloengină, nanging ia belog polos toer
moedă idepan. Jēn ada, anak nonden ia, toesing taen
memindah toer toeară selang, jēn iă bakal belog-belogă. 
Doning kēto polosnē, pepes Pesan iă kebelog-belog teken pada timpalne. 

Sedek dină anoe iă medaar bareng-bareng adjakă
bapannē. Soeba konē soewoed medaar, lantas bapannē
njemak tjaratan, nginem jeh. Mara tingalină tekēn
I Koepit batoen Salak bapannē menēk toewoen, lantas
iă metakon: ,,Bapă, apa adannē ane menek toewoen di-
kekolongan bapannē ento? Toembēn djani tiang nawang,

